
Мұқтаж балаларға жәрдем
Бүгінгі таңда өңірімізде бірқатар мекемелер қашықтан жұмыс істеп жатқаны белгілі. Солардың бірі - “Асыл мирас" аутизм-орталығы. Орталық мамандары қамқорлықтарындагы бүлдіршіндердің үздіксіз дамуы үшін күнделікті жұмыстарын онлайн үлгіде жалғастыруда.
Орталық ұжымы қазір кеңінен пайдаланылып жүрген "Zoom" бағдарламасы ар- қылы сабақтарын өткізіп, тиісті көмектерін көрсетуде.
-Орталық “АВА” бағдарламасын қолданады. Бұл әлем бойынша ең тиімді және ғылыми дәлелденген әдіс болып табылады. Сондай-ақ, аталған бағдарламаға ұқсас “ЗАЗРЕК” әдістемесін де қолданамыз. Біз “психолог кабинеті", “логопед кабинеті” деген қарапайым үлгіде емес, нақты бағдарламалар бойынша жұмыс істейміз, - деді “Асыл мирас" аутизм орталығы директорының міндетін атқарушы Назгул Тортулова.
Тәртіп бойынша орталыққа тіркелген бала 3 айлық бейімдеу курсынан өтеді екен. Қазір мамандар онлайн үлгіде жұмыс істеп жатса да, бұл курсқа қашықтан жазылуға болады.

